
Nastavni predmet Poznavanje materijala, instrumenata i aparata, proučava vrste, osobine i primjenu 
materijala, instrumenta i aparata koji su potrebni za tehnički postupak izrade protetskih i ortodontskih radova. 
Nastavni predmet  ima specifičan doprinos u odgoju i obazovanju učenika jer omogućava sticanje znanja 
potrebnih za savladavanje vještina budućeg zanimanja. Učenici se kroz učenje podstiču na razmišljanja o 
materijalima, instrumentimai aparatima, usvajaju znanja o njihovim vrstama, osobinama, racionalnoj 
primjeni i njihovoj važnosti u budućem zanimanju. Učenici analiziraju različite vrste materijala, njihove 
prednosti i nedostatke. Povezuju se znanja poznavanja materijala, instrumenata i aparata  sa praktičnom 
nastavom, laboratorijskom mobilnom protetikom, morfologijom zuba, fizikom i hemijom. Povećava se svijest 
o važnosti cjeloživotnog učenja, praćenje  stalnog napretka i razvoja u nauci, tehnici i tehnologiji. Razvija se i 
istraživački i poduzetnički duh podučavanjem ovog nastavnog predmeta. Stiču se znanja potrebna za izradu 
praktičnih radova. Učenici podučavanjem i učenjem tema iz ovog nastavnog predmeta upoznaju važnost 
mjera samozaštite i posebih mjera u radu sa opasnim supstancama. Tokom rada učenici shvataju važnost 
pravilnog i racionalnog korištenja materijala, instrumenata i aparata, uspješnog vođenja i izvođenja radnog 
procesa. Produbljuje se razumijevanje teorijskih sadržaja prirodnih i drugih nauka.  
Savremena koncepcija učenja i podučavanja se sastoji u tome da postupcima upoznavanja i teoretskog 
savladavanja materijala, instrumenata i aparata, proces učenja dobija novu dimenziju u skladu s potrebama i 
mogućnostima učenika. Učenici se odgajaju i obrazuju za potrebe  budućeg profesionalnog razvoja. 
Nastavni predmet pripada području zdravstva i stomatologije. 

Ciljevi podučavanja i učenja nastavnog predmeta Poznavanje  materijala, instrumenata i aparata su: 
 

 Sticanje znanja o materijalma, instrumentima i aparatima u zubnoj tehnici, te osposobljavanje za 
njihovu pravilnu primjenu. 

 Osposobljavanje za realizaciju laboratorijskih procesa izrade protetskih i ortodontskih radova prema 
savremenim naučnim postignućima. 

 Primjenjivanje sredstava, mjera i načiina zaštite u radu sa potencijalno po zdravlje opasnim 
materijalima, instrumentima i aparatima. 

U predmetnom kurikulumu nastavnog predmeta Poznavanje  materijala, instrumenata i aparata definisane 
su tri oblasti: 
A. Materijali u zubnoj tehnici 
B. Instrumenti u zubnoj tehnici 
C. Aparati u zubnoj tehnici 
 

 

 

 

 

 

 

 

   

A. Materijali u zubnoj tehnici 
 

U ovoj oblasti podučava se i uči o materijalima, njihovim osobinama,  načinima  primjene uz 
savremene smijernice mjera zaštite. Stiču se znanja izboru materijala, namjeni, važnosti u 
procesu dizajniranja i izrade praktičnih radova. Od pravilnog odabira materijala zavisi kvalitet 
i uspješnost budućeg praktičnog rada. Upoznavanje učenika sa posljedicama pogrešnog 
odabira materijala i posljedica grešaka u načinu primjene ili nepažnje doprinosi razumijevanju 
važnosti usvajanja teoretskih znanja ove oblasti. U cilju samozaštite od potencijalno po 
zdravlje opasnih materijala učenici se upoznaju sa savremenim mjerama, načinima i 
sredstvima zaštite. 

   

      B.   Instrumenti u zubnoj tehnici 
 

Ova oblast je od posebnog značaja za izradu protetskih i ortodontskih radova. Izučavanjem 
ove oblasti učenici će steći osnovna znanja o vrstama instrumenata, njihovim osobinama, 
načinu primjene i mjerama zaštite kako bi se osigurao bezbjedan rad. Upoznavanjem 
pravila  njihove primjene za izradu ortodontskih radova, razvijaju smisao za preciznost, 
urednost,  estetski izgled, shvataju značenje čistoće radnog mjesta. 

   

         C.    Aparati u zubnoj tehnici 
 

U ovoj oblasti se podučava i uči o vrstama aparata u zubnoj tehnici, osobinama, načinu 
primjene, mjerama zaštite u toku rada s njima. Rad u zubotehničkoj laboratoriji je 
nezamisliv bez ovih aparata. Kvalitet, tačnost, preciznost budućeg rada zavise od njihove 
pravilne primjene. 
 

PK3 – Oblasna struktura predmetnog 
kurikuluma 

A 
Materijali u zubnoj tehnici 

Ishod učenja 

A.I.1 Karakteriše 
materijale prema vrsti, 
osobinama, ponašanjima, 
rukovanju i namjeni. 

 

A.I.2 Određuje upotrebu 
materijala za realizaciju 
laboratorijskih procesa 
izrade protetskih radova 
prema savremenim 
naučnim postignućima.  

 

A.I.3 Analizira rizike 
povezane sa različitim 
načinima odlaganja, 
pohranjivanja i 
skladištenja materijala. 

Indikatori 
 
A.I.1.1 Opisuje vrste i svojstva materijala. 
A.I.1.2 Povezuje materijale prema specifičnostima i namjeni. 
A.I.1.3 Objašnjava uticaj različitih faktora na materijale u protetici i 
ortodonciji. 
 
 
A.I.2.1 Razmatra faktore koji utiču na izbor materijala u procesu izrade 
protetskih radova prema savremenim naučnim postignućima. 
A.I.2.2 stražuje promjenu materijala pod uticajem raznih faktora. 
 
 
 
 
A.I.3.1 Opisuje načine odlaganje, pohranjivanje i skladištenje materijala. 
A.I.3.2  Objašnjava mjere zaštite u radu sa potencijalno po zdravlje opasnim 
materijalima. 
A.I.3.3 Ukazuje na posljedice nepridržavanja mjera zaštite i nekorištenja 
sredstava zaštite. 

KLJUČNI SADRŽAJI:  

Gips: Različite vrste gipsa (model gips, tvrdi gips, ekstra tvrdi gips,voskovi: Različite vrste voskova 
(modelarski vosak, bazni vosak, livački vosak),uložni materijali,aterijali za poliranje i završnu obradu, 
izolacioni lakovi, alkohol, metali , legure metala, cirkon oksid, polimeri, kompoziti, cementi, resin (smola) 

PREPORUKE ZA OSTVARENJE ISHODA UČENJA 

 
1. Mogućnosti efikasnog učenja i podučavanja - metodičke smjernice 

Nastavne aktivnosti trebaju biti fokusirane na funkcionalna znanja i vještine, učenik treba da bude u stanju 
da primjenjuje znanja  i vještine. Važno je omogućiti učenicima povezivanje teorije s realnim 
laboratorijskim situacijama. Uključiti učenike u: 
- rad s pravim instrumentima 
- demonstraciju rada i pravilnog rukovanja 
- simulacije realnih situacija iz laboratorija 
- praktične primjere sigurnog postupanja. 
Preporučene metode: 

- demonstracija uživo i uz pomoć videomaterijala 

 Srednje I 

Godine učenja i podučavanja predmeta: 1 

PK4 – Odgojno-obrazovni ishodi 

- vođena rasprava o razlikama i primjenama instrumenata 
- rješavanje zadataka/slučajeva iz prakse (npr. "Koji materijal bi koristio za..."), 
- Kvizovi ili interaktivni alati  za utvrđivanje znanja. 

Preporučuje se korištenje vizuelnih i digitalnih sredstava kao što su fotografije i 3D modeli instrumenata, 
video demonstracije pravilnog rukovanja i mjera zaštite, digitalni plakati ili prezentacije izrađene od strane 
učenika. 
Učiti kroz konkretne primjere opasnosti (npr. opekotine, udisanje - isparavanja, posjekotine), 
te naglasiti važnost zaštitne opreme kroz praktičnu demonstraciju. Analizirati moguće posljedice 
nepravilne upotrebe instrumenata. 
 

2. Mogućnost ostvarivanja međupredmetne povezanosti – međupredmetne korelacije 

Povezivanje  sa: 
- Anatomijom i gnatologijom (npr. gdje se koriste instrumenti i zašto) 
- Hemijom (materijali, svojstva instrumenata) 
- Higijenom i zdravstvenom njegom (sigurnost i odgovornost pri radu). 

3. Mogućnosti  odgojnog djelovanja i razvoja ključnih kompetencija 

Kompetencija u prirodnim naukama i tehnologiji - učenici kroz učenje o materijalima i njihovim osobinama 
stiču znanjao hemijskom sastavu i osobinama materijala . 

Digitalne kompetencije se razvijaju korištenjem digitalnih alata, komunikacijom sa nastavnikom ili 
međusobno, kao i  istraživanjem u elektronskom okruženju. 

Razvijanje odgovornosti i profesionalnog ponašanja. Učenici uče da je preciznost, pažljivost i odgovornost 
temelj svakog laboratorijskog rada. 
Briga za sigurnost – prema sebi i drugima – gradi profesionalnu radnu etiku. 

Odgojno djelovanje: Učimo ih da budu savjesni, dosljedni i samodisciplinovani u radu. Kroz rad s 
hemikalijama i oštrim instrumentima  učenici postaju svjesni mogućih opasnosti. Usvajaju navike održavanja 
higijene i korištenja zaštitne opreme. Razvija se međusobno uvažavanje i empatija, jer učenici uče 
komunicirati, dijeliti zadatke i poštovati druge. Učenici postaju odgovorni za vlastito zdravlje i zdravlje 
drugih. Razvijaju se komunikacijske vještine, jer učenici opisuju instrumente, prezentiraju svoj rad i diskutuju 
o sigurnosnim procedurama. 

Učenici uče koristiti stručnu terminologiju,jasno i precizno, što kod njih razvija samopouzdanje i jasno 
izražavanje misli. Kroz usvajanje znanja o novim tehnologijama i savremenim instrumentima, učenici uče da 
se struka stalno razvija, što podstiče radoznalost i otvorenost ka promjenama. 

B 

Instrumenti u zubnoj tehnici                                                                        

Ishod učenja 

B.I.1 Objašnjava osobine i 

vrste instrumenata. 

 

 

B.I.2  Određuje primjenu 

instrumenata u realizaciji 

laboratorijskih procesa 

izrade protetskih radova 

prema savremenim 

naučnim postignućima. 

 

B.I.3  Dovodi u vezu 

specifične propuste u 

primjeni mjera zaštite i 

potencijalne negativne 

zdravstvene ishode. 

Indikatori 

B.I.1.1 Prepoznaje instrumente za rad u zubotehničkoj laboratoriji. 
B.I.1.2 Razlikuje dijelove instrumenata. 

  B.I.1.3 Razvrstava potrebne instrumente prema  namjeni i fazama  rada. 
B.I.1.4 Opisuje karakteristike i specifičnosti instrumenta. 
 

B.I.2.1 Opisuje korištenje instrumenata pri analizi i dizajniranju radova prema 
savremenim naučnim postignućima. 
B.I.2. 2 Istražuje vrste i načine skorištenja instrumenta. 
B.I.2.3 Objašnjava svrhu i funkciju instrumenata u procesu izrade protetskih 
radova. 
B.I.2.4  Opisuje pravilno čišćenje, održavanje i slaganje  instrumenata. 
 
 
 
B.I.3.1 Primjenjuje sredstva i mjere  zaštite u radu sa potencijalno po zdravlje 
opasnim instrumentima. 
B.I.3.2 Ukazuje na posljedice nepridržavanja mjera zaštite i nekorištenja 
sredstava zaštite. 

KLJUČNI SADRŽAJI:  

Instrumenti za modelovanje voska, skalpeli, modelirni instrumenti, električni voskovi noževi, mjerne 

šestarice (kaliperi), šprice za vosak, špatule za gips: Za miješanje gipsa, nož za gips, trimer za gips,posude 

za miješanje gipsa, instrumenti za obradu metala, rotirajući instrumenti (za ravni i kutni nasadnik), brusni 

koluti i kamenje, svrdla (boreri) za metal, diskovi za rezanje metala, gumice i četkice za poliranje metala, 

keramički kistovi, keramičke špatule i instrumenti za modeliranje, nož za modelovanje keramike, 

dijamantni instrumenti za keramiku ,gumice i kamenje za poliranje keramike, instrumenti za rad sa 

akrilatima, nož za akrilat, makaze za akrilat, rotirajući instrumenti za akrilat, instrumenti za poliranje 

akrilata, kivete i preše za akrilat, kaliper, vagicaa, rtikulator, okluzijski sprej i papir. 

PREPORUKE ZA OSTVARENJE ISHODA UČENJA 

1. Mogućnosti efikasnog učenja i podučavanja – metodičke smjernice 

Nastavne aktivnosti trebaju biti fokusirane na funkcionalna znanja i vještine, učenik treba da bude u stanju 
da primjenjuje znanja  i vještine. Nastavnik treba jasno i struktuisano prezentovatii, odnosno predstaviti 
instrumente prema jasnim kriterijima (npr. prema fazi rada u kojoj se koriste, materijalu sa kojim rade ili 
prema funkciji). Potrebno je sistematično objasniti karakteristike, namjenu i primjenu instrumenata unutar 
svake grupe, koristiti i crteže, sheme i fotografije instrumenata kako bi učenici vizuelno prepoznali različite 
instrumente. Važno je naglasiti specifičnu ulogu i svrhu svakog instrumenta u procesu izrade protetskih 
nadomjestaka. 
Omogućiti učenicima povezivanje teorije s realnim laboratorijskim situacijama i pri tome koristiti primjere 
iz prakse kako bi se ilustrirala važnost i primjena pojedinih instrumenata 
Preporučene metode: 

- - demonstracija uživo i uz pomoć videomaterijala koji prikazuju zubotehničke instrumente , a učenici 

teoretski prepoznaju znakove oštećenja ili istrošenosti koji ukazuju na to da instrument više nije siguran za 

upotrebu 

- - vođena rasprava o razlikama i primjenama instrumenata 

- - rješavanje zadataka/slučajeva iz prakse (npr. "Koji instrument bi koristio za...modelaciju voska ili poliranje 

akrilata"), 

- kvizovi ili interaktivni alati  za utvrđivanje znanja. 
Preporučuje se korištenje vizuelnih i digitalnih sredstava kao što su fotografije i 3D modeli instrumenata, 
video demonstracije pravilnog rukovanja i mjera zaštite, digitalni plakati ili prezentacije izrađene od strane 
učenika. 
Učiti kroz konkretne primjere opasnosti (npr. opekotine,  posjekotine), te naglasiti važnost zaštitne opreme 
kroz praktičnu demonstraciju. Analizirati moguće posljedice nepravilne upotrebe instrumenata. 

 

2. Mogućnost ostvarivanja međupredmetne povezanosti – međupredmetna korelacija 

Povezivanje  sa: 
- Anatomijom i gnatologijom (npr. gdje se koriste instrumenti i zašto) 
- Hemijom (materijali, svojstva instrumenata) 
- Higijenom i zdravstvenom njegom (sigurnost i odgovornost pri radu). 

 

3. Mogućnosti odgojnog djelovanja i razvoja ključnih kompetencija – kompetencijski pristup 

Kompetencija u prirodnim naukama i tehnologiji - učenici kroz učenje o materijalima i njihovim osobinama 
stiču znanjao hemijskom sastavu i osobinama materijala . 
Digitalne kompetencije se razvijaju:  

-korištenjem digitalnih izvora gdje učenici pretražuju relevantne informacije o instrumentima u protetici 
-korištenjem platformi za e-učenje 
-korištenjem alata za izradu prezentacija 
-korištenjem e-pošte za komunikaciju sa nastavnikom ili drugim učenicima 
Razvijanje odgovornosti i profesionalnog ponašanja. Učenici uče da je preciznost, pažljivost i odgovornost 
temelj svakog laboratorijskog rada. 
Briga za sigurnost – prema sebi i drugima – gradi profesionalnu radnu etiku. 
Odgojno djelovanje: Učenici razvijaju savjesnost, dosljednost i samodisciplinu u radu. Kroz rad s  oštrim 
instrumentima  učenici postaju svjesni mogućih opasnosti. Usvajaju navike održavanja higijene i korištenja 
zaštitne opreme. Razvija se međusobno uvažavanje i empatija, jer učenici uče komunicirati, dijeliti zadatke 
i poštovati druge. Učenici postaju odgovorni za vlastito zdravlje i zdravlje drugih. Razvijaju se komunikacijske 
vještine, jer učenici opisuju instrumente, prezentiraju svoj rad i diskutuju o sigurnosnim procedurama. 
Učenici uče koristiti stručnu terminologiju, jasno i precizno, što kod njih razvija samopouzdanje i jasno 
izražavanje misli. Kroz usvajanje znanja o novim tehnologijama i savremenim instrumentima, učenici uče da 
se struka stalno razvija, što podstiče radoznalost i otvorenost ka promjenama. 

 

 

C 
Aparati u zubnoj tehnici 
 

Ishod 

C.II.1 Obrazlaže potrebu 
korištenja aparata u 
zubnoj tehnici. 

 

 

C.II.2 Objašnjava 
upotrebu aparata u 
realizaciji laboratorijskih 
procesa izrade protetskih 
radova prema 
savremenim naučnim 
postignućima. 

 

C.II.3 

Obrazlaže principe i 
postupke polimerizacije 
različitih protetskih 
materijala pomoću 
odgovarajućih aparata. 

 

 

Indikatori 
C.II.1.1 Razlikuje aparate u zubotehničkoj laboratoriji prema namjeni. 
C.II.1.2 Objašnjava princip rada aparata u protetici. 
C.II.1.3 Objašnjava  prednosti i nedostatke digitalnih i analognih aparata. 
C.II.2.4 Objašnjava kako korištenje aparata doprinosi većoj preciznosti 
protetskih nadoknada. 
 
 
C.II.2.1 Objašnjava način primijene aparata. 
C.II.2.2 Opisuje postupak pripreme i puštanja u rad osnovnih aparata. 
C.II.2.3 Opisuje načine čićenja i održavanja aparata. 
C.II.2.4 Primjenjuje sredstva, mjere i načine zaštite u radu sa aparatima u skladu 
sa standardima. 
 
 
 
 
 
C.II.3.1 Objašnjava različite metode polimerizacije. 
C.II.3.2 Opisuje rad aparata za polimerizaciju. 
C.II.3.3 Ispituje faktore koji utiču na kvalitet polimerizacije i potencijalne 
greške. 
C.II.3.4 Upoređuje prednosti i nedostatke različitih aparata za polimerizaciju. 
 
 
 
 

 Srednje II 

Godine učenja i podučavanja predmeta: 2 

C.II.4 Objašnjava osnovne 
procese obrade metala u 
zubotehničkoj 
laboratoriji. 

 

 

C.II.5 Istražuje princip 
rada i primjenu digitalnih 
tehnologija i aparata u 
zubotehničkoj 
laboratoriji. 

 
C.II.4.1 Opisuje principe rada aparata za lijevanje, taljenje i obradu metala. 
C.II.4.2 Razlikuje tehnike obrade keramike 
C.II.4.3 Objašnjava ulogu temperature i vremena u procesima obrade 
keramike. 
 
 
C.II.5.1 Objašnjava osnove CAD/CAM tehnologije u zubnoj tehnici. 
C.II.5.2 Opisuje metode 3D printanja i njihovu primjenu. 
C.II.5.3 Razlikuje softvere koji se koriste u digitalnom dizajnu. 

KLJUČNI SADRŽAJI:  

vibrator za gips, mješalica za gips, termo presa,lijevač,peć za keramiku, aparati za pjeskarenje, 
artikulator,trimer, lampe za polimerizaciju, polir motor, aspirator3D printer, mikromotori, aparat za 
polimerizaciju, skeneri, CAD/CAM uređaji 

PREPORUKE ZA OSTVARENJE ISHODA UČENJA 
 

1. Mogućnost efikasnog učenja i podučavanja- metodične smjernice 

Aktivnosti trebaju omogućiti učenicima da prepoznaju aparate prema obliku i funkciji, znaju svrhu i način 
rada svakog aparata, razumiju kada i zašto se pojedini aparat koristi u različitim fazama izrade protetskog 
rada isteknu svijest o inovacijama u struci. 
Preporučuje se učenje putem stvarnih primjera, pokazatii učenicima stvarne aparate u učionici/laboratoriji 
(npr. vibrator, artikulator, aparat za polimerizaciju, vakum miješalica, CAD/CAM sistemi, ako aparati nisu 
dostupni – koristiti videomaterijale ili interaktivne prezentacije. 
 Primjer: “Ovo je artikulator – pogledajte kako simulira pokrete vilice i čemu služi.” 
Praktična demonstracija nastavnika ili videoprikaz kako se koristi aparat. 
Objasniti svrhu, podešavanje, sigurnosne mjere i održavanje aparata. 
 Metoda: pokazivanje + objašnjavanje (demonstracija s komentarom). 
 Aktivnosti učenika treba da budu interaktivne i istraživačke, pri čemu učenici rade u grupama: svaki tim 
istražuje jedan aparat (funkcija, dijelovi, postupci rada), a zatim prezentiraju rezultate (plakat, kratka 
prezentacija, video). 
Učenje kroz istraživačko otkrivanje, ne samo frontalno predavanje gdje se radi u paru. 
Predlaže se diskusija i analiza kroz raspravu na temu 
“Zašto je važna preciznost rada s aparatima?”, kroz upoređivanje klasičnih naspram digitalnih sistema. 
 Preporučuje se korištenje digitalnih alata i e-učenja (virtuelne šetnje laboratorijima, CAD/CAM programi, e-
platforme za prikaz digitalnih rješenja). 
 
 
2. Mogućnosti ostvarenja međupredmetne povezanosti-međupredmetne korelacije 
 - Hemija 

Poveznica: Materijali koji se koriste uz aparate (akrilati, voskovi, metalne legure), njihova svojstva i 
ponašanje pri obradi. 
Primjer: Učenici povezuju hemijske procese (polimerizacija, miješanje monomera i polimera) s radom 

aparata poput polimerizatora. 
- Anatomija i gnatologija 
Poveznica: Korištenje artikulatora u skladu s funkcionalnim kretnjama donje vilice. 
Primjer: Povezivanje funkcije temporomandibularnog zgloba s podešavanjem artikulatora. 
 
3.Mogućnosti odgojnog djelovanja i razvoja ključnih kompetencija 

 Odgovornost i savjesnost u radu: 

-Učenici razvijaju osjećaj odgovornosti prema pravilnoj i sigurnoj upotrebi aparata.  
-Učenje o važnosti korištenja zaštitne opreme, pravilnom rukovanju aparatima i sprečavanju povreda. 
U radu u paru/grupi učenici uče kako sarađivati, podijeliti zadatke i uvažavati druge. 
 Digitalna kompetencija – učenik koristi tehnologiju kao alat za stručno usavršavanje. Upoznavanje s 
digitalnim aparatima (npr. CAD/CAM tehnologija) . 

Učenje i podučavanje u nastavnom predmetu Poznavanje materijala, instrumenata i aparata trebalo bi se 
fokusirati na aktivne metode koje podstiču učenike na istraživanje, analizu i usvajanje novih znanja. Važno je 
kreirati aktivno, interaktivno i vizuelno podsticajno okruženje za učenje. Pristup učenju treba biti postupan, od 
jednostavnih ka složenijim konceptima. Učenike treba ohrabriti da: 
 1) postavljaju pitanja: aktivno traženje pojašnjenja nejasnog gradiva 
 2) rade u grupama i diskutuju: razmjena mišljenja i znanja s vršnjacima, zajedničko rješavanje zadataka 
 3) vizueliziraju: stvaranje mentalnih slika materijala, instrumenata i aparata, kao i procesa njihove upotrebe 
 4) izrađuju mentalne mape i sheme: povezivanje različitih pojmova i stvaranje vizuelnih organizatora znanja 
 5) koriste dostupne izvore: čitanje preporučene literature, pretraživanje relevantnih izvora na internetu (uz 
oprez i usmjeravanje nastavnika) 
 6) povezuju znanja i vještine s praktičnom primjenom: razmišljanje o tome kako se obrađeni materijali, 
instrumenti i aparati koriste u  zubotehničkoj laboratoriji. 
7) procjenjuju svoj rad: reflektovanje o vlastitom razumijevanju gradiva i prepoznavanje područja u kojima je 
potrebno dodatno učenje. 
Uloga nastavnika je da struktuiše gradivo, motiviše učenike, olakša razumijevanje složenih koncepata i stvori 
podsticajnu atmosferu za učenje, što se postiže: 
 1) jasnim i struktuisanim uvođenjem novih tema i cjelina: logično izlaganje gradiva, s jasnim definicijama, 
primjerima i vizuelnim pomagalima 
 2) korištenjem vizuelnih pomagala: prikazivanje slika, crteža, shema, kratkih videozapisa materijala, 
instrumenata i aparata 
 3) demonstracijom: pokazivanje stvarnih materijala i instrumenata, objašnjavanje mnjihove upotrebe (čak i 
bez aktivnog korištenja u prvom razredu). 
 4) aktiviranjem učenika: postavljanje pitanja učenicima, podsticanje diskusije, organizovanje kratkih kvizova i 
igara za provjeru znanja 
 5) povezivanjem teorije s praksom: davanje primjera iz stvarne zubotehničke laboratorije kako bi se istakla 
povezanost s teorijskim znanjem 
 6) korištenjem analogija i metafora: olakšavanje razumijevanja apstraktnih pojmova povezivanjem s poznatim 
iskustvima učenika, npr. konzistencija miješanja cementa, ista kao konzistencija pavlake... 
 7) individualizovanim pristupom: prepoznavanje različitih stilova učenja učenika i prilagođavanje nastavnih 
metoda. 
 8) pružanjem jasnih uputa i očekivanja: objašnjavanje ciljeva učenja, načina vrednovanja učeničkih postignuća 
u skladu sa ishodima učenja. 
 9) konstruktivnim povratnim informacijama: davanje pravovremenih i korisnih povratnih informacija o 
napretku učenika 
  10) stvaranjem pozitivne atmosfere: ohrabrivanje učenika da postavljaju pitanja, izražavaju svoja mišljenja i 
uče iz pogrešaka. 
PRIMJERI: 
 - Vosak: Pokazati primjere različitih vrsta voska, objasniti njihovu teksturu, boju i specifičnu namjenu 
(modeliranje, boksiranje, lijepljenje). Može se organizovati jednostavna vježba modelovanja s modelacionim 
voskom (ako je sigurno i primjereno). 
 -Gips: Donijeti uzorke različitih tipova gipsa (ako je moguće), objasniti razlike u finoći praha i tvrdoći 
stvrdnutog gipsa, te njihovu primjenu u izradi modela. Demonstrirati pravilno miješanje gipsa (bez izlivanja 
modela u prvom razredu). 
 - Akrilati: Objasniti razliku između hladno i toplopolimerizirajućih akrilata, njihovu primjenu kod proteza i 
faseta. Prikazati primjere gotovih akrilatnih radova. 

PK5 – Učenje i podučavanje 

 -Metalne legure: Objasniti osnovne karakteristike i primjenu hrom-kobalt, nikl-hrom i plemenitih legura u 
protetici. Prikazati primjere metalnih konstrukcija. 
 - Keramika: Objasniti pojam dentalne keramike i porculana, njihovu primjenu kod krunica i mostova. Prikazati 
primjere keramičkih radova i objasniti važnost pečenja u pećima za keramiku. 
 - Kompoziti: Objasniti sastav kompozitnih materijala i njihovu primjenu za nadogradnje i fasete. 
 - Silikoni i elastomeri: Objasniti njihovu elastičnost i primjenu za duplikate i individualne kašike. 
 -Instrumenti: Pokazati stvarne instrumente (noževe za vosak, spatule za gips, pincete, skalpel, modelacione 
alate, mjerne alate), objasniti njihovu pravilnu upotrebu i održavanje. 
 - Aparati: Koristiti slike, sheme ili kratke videozapise za objašnjenje funkcije vibratora za gips, termo-
preše/lonca, ljevačke centrifuge/vakuum aparata, peći za keramiku, aparata za pjeskarenje, artikulatora, 
dentalnog mikromotora/turbine, ultrazvučne kade i skenera/CAD/CAM uređaja. Fokusirati se na osnovni 
princip rada i namjenu svakog aparata 
Umjesto tradicionalnog frontalnog rada, učenici bi trebali razvijati socijalne vještine kroz saradnju i dijalog, uz 
nastavnika kao moderatora koji usmjerava nastavni proces. Kvalitetna nastava podrazumijeva da učenik 
aktivno učestvuje, a učenje se temelji na njihovim interesima i uključuje propitivanje i vrednovanje rada. 
Usmeno izlaganje se treba kombinovati sa ilustracijom, prezentacijom a povremeno i demonstracijom. 
Savremene digitalne tehnike i alati su od velikog značaja i treba ih učiniti pristupačnim učenicima u procesu 
učenja. Učenicima davati grupne zadatke, zadatke u paru te istraživačke zadatke prilagođene nivou znanja  
Važno je da učenici usvajaju nova znanja kroz pomno osmišljene aktivnosti, povezujući ih s ranijim iskustvima 
i kritički promišljajući o nastavnoj praksi.  

Vrednovanje u nastavnom predmetu Poznavanje materijala, instrumenata i aparata prati razumijevanje 
učenika o  materijalima, instrumentima i aparatima, njihovim osnovnim karakteristikama, namjenama i 
principima rada. 
Metode vrednovanja  
 - Testovi znanja: 
 - Pitanja produženog odgovora: 
     - "Objasni osnovnu razliku između hladnopolimerizirajućih i toplopolimerizirajućih akrilata." 
     - "Koja je osnovna funkcija artikulatora u zubnoj tehnici?" 
 - Usmena provjera znanja 
- Kontinuirano praćenje i vrednovanje tokom nastave: 
- Učestvovanje u diskusijama: aktivno učestvovanje  u razgovorima o svojstvima i primjeni navedenih 
materijala, instrumenata i aparata. Učenike staviti u konkretnu problemsku situaciju. 
- Odgovaranje na pitanja: pravilno odgovaranje na pitanja vezana za tematske cjeline. 
- Jednostavni praktični zadaci (teorijski aspekt): 
- Izrada tabela upoređivanja: upoređivanje svojstava različitih vrsta voska ili gipsa. 
- Izrada kratkih prezentacija: predstavljanje jednog od navedenih materijala, instrumenata ili aparata. 
- Izrada shematskih prikaza: jednostavan prikaz procesa u kojem se koristi određeni aparat (npr. koraci u 
polimerizaciji akrilata). 
Elementi vrednovanja 
-Pisane provjere znanja (npr. testovi fokusirani na određene tematske cjeline, izbor zadatak po sadržaju i 
konstrukciji kojim se mjere različiti kognitvni nivoi) 
-Usmena provjera znanja 
-Timski rad 
- Aktivnost i zalaganje na nastavi 
- Razumijevanje stručnih termina i pojmova 
- Sposobnost primjene znanja u praksi 
- Kreativnost i inovativnost u rješavanju problema 
- Sposobnost saradnje i komunikacije. 
Učenik treba da je unaprijed upoznat sa elementima i kriterijima vrednovanja i da je aktivno uključen u proces 
vrednovanja kroz samovrednovanje, vršnjačko vrednovanje i samorefleksiju . 
Samovrednovanjem učenik sam procjenjuje svoje znanje i vještine, samorefleksijom analizira i objašnjava 
tačnost odgovora i razmišljanja, iz grešaka uči, a vršnjačkim vrednovanjem učenici procjenjuju znanje vršnjaka 
na temelju dogovorenih kriterija  tehnika. Aktivno učešće učenika u vrednovanju podstiče ih da napreduju, a 
nastavniku omogućava da prilagodi nastavu individualnim potrebama svakog učenika. 
Važno je da se vrednovanje za učenje provodi kontinuirano i da se učenicima pruža pravovremena povratna 
informacija o njihovom napretku. Također, potrebno je voditi računa o individualnim razlikama među 
učenicima i prilagoditi metode vrednovanja njihovim potrebama i mogućnostima. 
 

PK6 – Vrednovanje u predmetnom kurikulumu 


